
Яр Чаллы шәһәре муниципаль берәмлеге  

«Татар кызы-2022» 

муниципаль конкурсын 

оештыру һәм үткәрү турында  

 

 

Башкарма комитетның 2021 елның 29 октябрендәге 7116 номерлы карары 

белән расланган «2022-2024 елларга Яр Чаллы шәһәрендә дәүләт милли сәясәтен 

тормышка ашыру» муниципаль программасын үтәү йөзеннән, яшь талантларны 

ачыклау һәм үстерү, балаларны туган телгә, Татарстан Республикасының тарихи-

мәдәни мирасына җәлеп итү, эстетик тәрбияләү максатында 

   

К А Р А Р   Б И Р Ә М: 

 

1. Башкарма комитетның мәгариф идарәсенә «Татар кызы-2022» муниципаль 

конкурсын (алга таба - конкурс) үткәрергә. 

2. Расларга: 

1) конкурс үткәрү турында нигезләмәне, 1 нче кушымтада каралганча; 

2) конкурска әзерлек һәм аны үткәрү буенча оештыру комитеты составын,                 

2 нче кушымтада каралганча. 

3. Башкарма комитетның финанс идарәсенә чараны оештыру һәм үткәрү 

буенча чыгымнарны финанслауга акча бүлеп бирүне 2022 елга Яр Чаллы шәһәре 

муниципаль берәмлеге бюджетында «Мәгариф өлкәсендә башка мәсьәләләр»              

0709 бүлеге (бүлекчәсе) буенча каралган акчалар хисабына 50 000,00 (илле мең) 

сум күләмендә, 3 нче кушымтада каралганча тәэмин итәргә.  
4. Әлеге карарның үтәлешен контрольдә тотуны Башкарма комитет 

Җитәкчесе урынбасары Р.М. Хәлимовка, Башкарма комитет Җитәкчесе 

урынбасары, финанс идарәсе башлыгы С.Р. Мулюковага йөкләргә. 

 

 

 

Башкарма комитет  

Җитәкчесе                                                                                                  Ф.Ш. Салахов 

Башкарма комитетның         

2022 елның 14 октябрендәге 

5553 номерлы карарына 

1 нче кушымта  

 

 
 

«Татар кызы» муниципаль конкурсын үткәрү турында 

 нигезләмә 

 

1 бүлек. Гомуми нигезләмәләр 

 

1. «Татар кызы» муниципаль конкурсы (алга таба – конкурс) яшь талантларны 

ачыклау һәм үстерү, балаларны туган телгә, Татарстан Республикасының тарихи-мәдәни 

мирасына җәлеп итү максатында үткәрелә. 

2. Конкурсның төп бурычлары булып түбәндәгеләр тора: 

1) балаларда туган телгә карата хөрмәт тәрбияләү; 

2) укучыларның игътибарын татар халкының рухи традицияләренә җәлеп итү; 

3) укучыларның татар телендә иркен аралашу дәрәҗәсен күтәрү; 

4) балаларның һәм ата-аналарның игътибарын татар әдәбиятына һәм укуга җәлеп 

итү; 

5) муниципаль белем бирү учреждениеләрендә (алга таба – МББУ) мәктәп 

яшендәге балаларның иҗади потенциалын үстерүгә шартлар булдыру; 

6) яшь талантларга ярдәм күрсәтү; 

7) укучыларны шәһәр һәм республика конкурсларында, чараларында катнашуга 

әзерләү. 

 

2 бүлек. Конкурсны оештыру һәм үткәрү тәртибе  

 

3. Конкурста шәһәр муниципаль МББУның татар телен белә торган 1-4 сыйныф 

укучылары катнаша ала.  

4. Конкурста катнашу ирекле.  

5. Конкурста катнашу өчен кандидатларны тәкъдим итү МББУ коллективлары 

тарафыннан гамәлгә ашырылырга мөмкин.  

6. Конкурсны оештыру һәм үткәрү өчен, составы Башкарма комитет карары белән 

раслана торган оештыру комитеты (алга таба – оештыру комитеты) төзелә. 

7. Оештыру комитеты һәрбер этапта конкурс үткәрүгә йомгак ясый, шулай ук 

конкурс җиңүчеләрен раслый. 

 

3 бүлек. Конкурс үткәрү тәртибе.  

 

8. Конкурс өч этапта үткәрелә. 

9. I этап 2022 елның 21 ноябреннән 2022 елның 25 ноябренә кадәр гомуми белем 

бирү оешмаларында үткәрелә. Конкурсның I этабы йомгаклары буенча II этапта катнашу 

өчен һәр МББУдан берәр катнашучы кертелә.  

10. II этап (сайлап алу) 2022 елның 29 ноябрендә 14.00 сәгатьтә «1 нче шәһәр 

балалар һәм яшьләр иҗаты сарае» МАӨББУда Сарайның театрлар залында үткәрелә, 

заявкалар 2022 елның 26 ноябренә кадәр ohv.gdtdim@mail.ru электрон адресына кабул 

ителә. 

Конкурсның II этап программасы ике өлештән тора: 

1) «Презентация» – катнашучы индивидуаль формада яки ярдәм төркеме белән 

иҗади сәләтләрен (җыр, бию, шигырь, проза, оригиналь номер) кертеп, үзе турында 

сөйли, чыгыш – 4 минутка кадәр; 

mailto:ohv.gdtdim@mail.ru

2) «Минем уңышларым!» – катнашучыларның электрон портфолиосын тәкъдим 

итү (15 слайдтан артык түгел). Портфолио заявка белән бергә ohv.gdtdim@mail.ru 

электрон адресына җибәрелә. 

12. Катнашучыларның чыгышын бәяләүнең төп критерийлары: 

1) татар телен белү; 

2) сәхнәдә үзен тота белү; 

3) актерлык осталыгы һәм сәхнә сөйләме дәрәҗәсе; 

4) индивидуальлек; 

5) музыканың, җырның, шигырьнең эчтәлеге балаларның яшенә туры килү; 

6) костюмнарның зәвыклыгы. 

13. II этапның 9 җиңүчесе III этапта – финалда катнашу өчен чыгарыла. 

14. Конкурсның III этабында катнашучылар – финалистлар вокал, хореография һәм 

дефиле буенча репитициядән торган махсус әзерлек узалар. 

15. Конкурсның финал программасы өч өлештән тора: 

1) «Үзеңне презентацияләү» (үзеңне һәм иҗади сәләтеңне күрсәтү – 1 минуттан 

артык түгел); 

2) татар милли костюмында дефиле; 

3) сәнгать номеры белән чыгыш ясау; 

4) матур күлмәкләрдә дефиле. 

16. Конкурсның финалы 2022 елның 8 декабрендә 15.00 сәгатьтә Яр Чаллы 

шәһәренең «1 нче шәһәр балалар һәм яшьләр иҗаты сарае» МАӨББУның театр залында 

шоу – программа рәвешендә үтәчәк.  

 

 4 бүлек. Конкурска йомгак ясау 

 

17. Конкурста катнашучылар бәяләү критерийлары нигезендә биш баллы система 

буенча оештыру комитеты тарафыннан бәяләнә. Конкурска йомгак ясау беркетмә белән 

рәсмиләштерелә. 

18. Иң күп балл җыйган катнашучылар конкурсның җиңүчеләре дип таныла.  

19. Призлы урыннар түбәндәге номинацияләр буенча бирелә: 

1) «Татар кызы - 2022»; 

2) «Милли традицияләрдә тәрбияләнгән кыз»; 

3) «Иң тырыш кыз»; 

4) «Иң талантлы кыз»; 

5) «Иң матур сәхнә образы өчен»; 

6) «Иң камил кыз»» 

7) «Тамашачы күңелен яулаучы кыз»; 

8) «Иң кыю кыз»; 

9) «Иң сөйкемле кыз». 

20. Конкурста җиңүчеләр дипломнар һәм истәлекле бүләкләр белән бүләкләнә. 

 

 

 

Башкарма комитет Аппараты  

Җитәкчесе урынбасары, 

эш кәгазьләрен алып бару идарәсе башлыгы                                                        Н.И. Галиева 

 

 

 

 

 

   

 


